
L
epep Seselwa an-antye i eksprim

solidarite avek sa 10 Seselwa ki’n

ganny pran koman otaz par bann

pirat Soumalyen dan nou lanmer. Nou osi

eksprim nou sipor avek manm lafanmiy sa

bann dimoun ki pe viv dan langwas pan-

dan ki zot atann liberasyon zot manm

lafanmiy. Mr. Ramkalawan, Lider SNP, in

deza eksprim li byen for kont sa bann

aksyon bandi komet par bann pirat. Sesel

fodre ranforsi son sekirite afen ki zanmen

ankor okenn Seselwa i fini dan lanmen

bann pirat. Alor SNP pou kontinyen fer

bann propozisyon ki ava ede pou defann

nou teritwar kont okenn dimoun ki vin

pour bann move rezon.

Ranforsi nou ‘coastguards’
Depi ki SNP i dan Lasanble Nasyonnal,

nou’n tou-l-tan demande ki larme i pas dan

serten reform e ki lanfaz i ganny mete lo

‘coastguards’. Rezon pour sa i byen senp:

Nou teritwar i gran e napa personn ki pou vin

atak personn lo later. I pa neseser pour nou

annan en gran larme ki bokou pe vey zis detr-

wa dimoun. I pli enportan pour nou annan en

lafors ki pe protez nou bann resours natirel ek

nou pep kont bann latak parey nou’n war tou

dernyerman. I malere pou dir, me pandan tou

sa bann lannen, SPPF in plito enterese avek

protez zot pou reste o-pouvwar, olye rod pro-

tez nou pep ek nou resours.

Fer bon lenvestisman 
Sa bann latak pirat in montre ki mannyer

Sesel pa ti pare. Letan Prezidan i koze, i dir

nou annan en avyon, me i pe repare e i pou

pare dan 2 semenn. Menm zafer pour bato. I

pe repare e byento i pou retournen. Nou

annan zis Andromans ki li osi i dan prob-

lenm. Me selman si Mr. René pe al lo zil,

napa kalite eskort ki i pa gannyen. Vreman in

ler pour nou aranz nou enpe, sankwa nou pou

reste deryer e nou bann zanmi pou kit nou.

Fodre liber tou Seselwa
Lo kote SNP, nou konpran letan

Gouvernman i dir ki zot pa pou peye pou

liber bann Seselwa. Me selman an-menm

tan, nou anvi dir ki fodre ki Gouvernman i

pare pou pey serten larzan afen ki sa bann

Seselwa i ava kapab retourn sen e sof.

Personn pa tya kontan war ki okenn dan sa 10

Seselwa i ganny touye. Nou prefere ki sa

bann Seselwa i retournen e apre nou prepar

nou pli byen pou anmenn en bon konba kont

bann pirat. Alor SNP pou siport tou aksyon ki

ava war retour nou 10 Seselwa kot zot fan-

miy.

Kouraz a zot tou
SNP i ankor enn fwa eksprim son sipor

pour tou bann fanmiy ki trouv zot dan sa

sitiasyon.Nou swet zot kouraz, e parey zot

konnen nou debout for lo zot kote dan sa

moman difisil. Dan sa sitiasyon enkyetan,

nou demann Bondye pou beni zot e pou

protez nou bann frer an atandan ki zot

retourn Sesel sen e sof.

S
esel pe pas atraver en kou-d-van. Sa

i pa lemoman pour nou bann

dirizan dir ki tou keksoz i ok dan

nou pei. I nepli apopriye pour nou fer

kwar ki personn pa’n perdi son lakaz, ki i

annan ase travay pour tou dimoun ouswa

zis felisit Prezidan. Nou pa kapab kon-

tinyen fer kwar nou napa traka.

Sitiasyon ki nou ladan i demande ki nou

leve dan nou somey e fer fas avek larealite.

Nou bann lendistri prensipal pe ganny atake

e nou bezwen debout for koman en nasyon.

Sesel i ankor dwa plis ki $800 milyon, nou

espekte ganny 25% mwens touris an 2009,

bann latak pirat Soumalyen pe menas nou

lendistri lapes, tourizm ek larout bato. Parlao

tousala, 3enm pilye nou lekonomi pe ganny

menase swivan deklarasyon dirizan bann pei

G-20 ki zot pe dekouraz bann rezim offshore

akoz zot pei i perdi taks.

Alor le moman in arive pour Sesel pran

en lapros senser e pour SPPF aret fer politik

bonmarse. Nou bezwen, analiz nou lafors,

rezet tou nou febles, pran en lapros linite

senser e bouz devan. Ansanm nou kapab fer

li, me nou bezwen plis volonte lo lapar SPPF. 

Msye Michel i merit aret son laswaf pou

piblisite e travay zis pou fer plezir kamera

SBC. Zis fer show pour televizyon pa pou

anmenn nou nanryen anplis. Eski se sa fason

en Prezidan responsab i merit pe azir dan en

moman kritik? Nou bezwen en dirizan ki

pare pou pran bann desizyon serye e non pa

enn ki pli enterese avek son lanbisyon per-

sonnel pou vin popiler.

Ozordi Sesel i bezwen vre sanzman. Nou

bezwen en nouvo gouvernman ki regard

lentere lepep e travay pou soulaz soufrans.

Senserite v/s Popilarite

Retourn nou Seselwa

Marenn Casino – Lepep pe rode ki

latraksyon Marenn bato avek Dokter?

Zansla zis i pas letan manz ansanm e

sa i rezon ki Marenn i byen portan

komela kantmenm reform IMF. Pov

pti zwer, i nowhere! I dan benn parey

Edwar. I zis cool easy avek son kontra

lanbelir. 

Payet lo Payet – Dan lespri koste

Seselwa, Payet in koste obor Payet

Glacis. Ler i ranvers lo ou, i fermal

Doc. Samenm sa en leker pour tou

Seselwa? 

Rann sa torti – Gard in al fouye pou

rod torti kot madanm bef. Tansyon in

monte e in bezwen pran en semenn

konze. Kekfwa in ler pour li aret ekri

let pour lezot dimoun e vey son prop

zafer. I annan ase!

Dokter State House – Dimoun ti pe

rode si ti annan en emergency State

House, akoz 6 dokter ti ganny vwar

laba, sa ler zot zansla ti pe rod zot

rezon. Zafer i sal. 

Vey lepep. pa en sel boug!- Latak

pirat dan lanmer Sesel in montre nou

en keksoz: Fodre larme i aret vey zis

en boug, me lepep Seselwa. Olye vey

Albert René, in ler pour solda travay

pour lepep. Servi larzan lepep byen!

PAS PARTOU

Draw on 1st May 2009

R
esaman nou’n antann msye Michel

dir ki en madanm in dir avek li ki

Seselwa in ganny gate. I ti rakont

sa avek lafyerte konmsi ziska la son aksy-

on in fer en gran dibyen Sesel! Wi msye

Michel kekfwa ou pann konpran, me sa

madanm ti pe dir ou menm.

Wi, ou’n gat nou pei! Zis dan sa 5an ki ou’n

Prezidan, to lenflasyon in ariv 63%, ou’n

devalye nou roupi par plis ki 100%, to somaz

in ariv 3.6% akoz ou’n pous 4000 travayer

Seselwa dan zot lanplwa, ou’n pret $308

milyon avek Lehman Brothers a en to lentere

24% par an, ki’n fer fayit Sesel, ou pe diviz e

esey aste lazenes Seselwa atraver ou fondasy-

on Jj Spirit, ou kontinyen met Seselwa alekar

pou etranze ganny preferans ansarz nou bann

lentisyon demokratik, ou servi SBC koman

ou propriyete personnel e ou ankor refize

nivle laplenn politik. 

Vwala alor lekel ki’n gat Sesel. Sesel i

bezwen en nouvo komansman e swa ozordi i

kler: SNP i angaze pou travay pour Sesel

avek senserite. Leve e bouze. Form parti sa

mouvman pour en vre sanzman dan pei.

Lekel ki’n gat Sesel?

SNP
i deplor aksyon SPPF

e gouvernman pour

kontinyen mank

respe pour tou sitwayen Seselwa atraver sa

seri mitin konsiltativ ki pe organize lo nivo

distrik. I pa premye fwa ki sa ganny fer.

Me ki vreman rezilta sa bann miting? 

An 2005, msye Michel ti fer letour Sesel. Me

son lobzektiv ti kler; promot son lekor avan

eleksyon prezidansyel 2006. Alor ankor enn

fwa i enportan realize ki sa seri rankont konsil-

tativ ki Msye Michel akonpannyen par son

bann minis pe fer dan distrik i en konser organ-

ize. 

Malgre i dir ki i pa pe vin dan distrik pou

bann zabitan dir li sa ki i anvi tande, me pou

plito annan en vre konsiltasyon, malerezman

se ekzakteman sa ki pe arive. Lepep pe ganny

anbete. En MNA SPPF anpartikilye, ansanm

avek Manm Komite Santral sa distrik kot

prosen rankont pe al fer, i zwenn e prepar

bann aktivis avan miting. Laplipar kestyon i

ganny donnen davans. Sa ki pou demande i

ganny ‘coach’ e MNA i dirize lekel ki pou

ganny drwa koze. 

Pep Seselwa fodre i realize ki laplipar sa

bann kestyon ki Msye Michel pe reponn i zis

pou donn lenpresyon ki i pe travay pou adres

konsern bann zabitan. Me tousala i zis en

konser organize. Se sa SPPF; i oule kontrol ou

panse, kontrol sa ki ou kapab e annan drwa

demande e kontrol ou! SNP i kont sa bann

latitid e demann tou Seselwa pou rezet sa sis-

tenm lesklavaz mantal ki SPPF i oule enpoz lo

nou. Antretan nopu demann Mr. Michel pou

serye li e travay pli for pour sa pep.

En konser organize

Swivan bann rimer malisye ki pe

fannen lo Hon. David Pierre, SNP

i oule enform tou Seselwa ki Hon

Pierre pa’n ganny pran koman en

otaz par bann pirat. Hon. Pierre in

kas son lipye e i pe repoze kot li.

Nou swet li bonn sante e byento

nou ava trouv li ankor pe fer son

travay politik. 

David Pierre i ok.

2
enm progranm ‘En Moman Avek

Prezidan’ ti antyerman dedye a sisti-

asyon lanplwa dan Sesel. Ankor enn

fwa sa ti zis en demars pou donn lenpresy-

on ki gouvernman pe kree lanplwa e ki

msye Michel i konsernen avek kritik popi-

lasyon ki napa ase travay. Me eski sa i vre-

man leka? 

Sitiasyon mank lanplwa in ganny kree an

gran parti par gouvernman menm. Dabor zot

ti pous 80 travayer Seselwa kalifye anba pro-

granm restriktirasyon. Apre in annan pro-

granm Depar Volonter. Ansanm avek bann

dimoun 55an ki ti ganny dir pran zot retret

volonter, pros 1800 dimoun in perdi travay.

Leskiz ki ti servi pou enplimant progranm

Depar Volonter, sete pour ranplas sa 8000

travayer etranze dan pei. 

Me ki’n arive depi sa? SPPF in fel. Sa ki pe

rod travay i monte desann, me biro lanplwa

napa larepons pour zot. Gouvernman pa

ankor nobou met son lipye anter vizavi sa

bann etranze ki kontinyen antre isi pou fer

louvraz ki Seselwa i merit pe fer. 

Msye Michel pa’n koz ditou lo sistenm

Security Clearance ki ankor pe viktimiz nou

bann zenn e anpes zot ganny travay. I pa’n dir

nanryen lo en bon plan resours imen, ki a asire

ki ase Seselwa i ganny atrennen. In reste

trankil lo nesesite annan en bon scheme of

service e striktir saler pou ankouraz plis

Seselwa kalifye reste isi pou travay. I pa’n dir

en sel mo lo lenportans ankouraz devlopman

sekter prive pour kreasyon plis lanplwa. 

Tou sa la i montre nou ki SPPF napa kon-

trol lo sitiasyon mank lanplwa e ki nouvo lide

pou rekomanse i avek SNP. Lazenes reflesi

byen. Pa les zot ganny anbete avek zoli parol.

SPPF napa kontrol lo sitiasyon lanplwa


